
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᐅᑭᐅᒃᑯᑦ ᐳᕙᒃᑰᖅᑐᒥᑦ ᓄᕙᓕᖅᑕᐃᓕᒪᓂᖅ − ᓴᐳᔾᔨᓯᒪᒋᑦ! 

ᑲᐱᔭᐅᓗᑎᑦ!  
 

ᐱᒋᐊᕐᕕᖓ:         ᓄᕕᐱᕆ 1, 2024 

ᐃᓱᓕᕝᕕᒃᓴᖓ:       ᓄᕕᐱᕆ 30, 2024 

ᓄᓇᕗᓕᒫᒥ  135 ᑎᑦᑕᑯᓗᐃᑦ 

  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐃᖅᑲᐃᓯᔪᒪᕗᑦ ᐳᕙᒃᑯᖅᑐᒥᑦ ᖃᓂᒪᔪᑦ 

ᐅᓄᖅᓯᒋᐊᕐᓂᐊᕋᓱᒋᔭᐅᖕᒪᑕ ᐅᑭᐅᙳᖅᐸᓪᓕᐊᑎᓪᓗᒍ. ᐅᑯᐊᖑᔪᑦ ᓄᕙᒡᔪᐊᕐᓇᖅ, 

ᓄᕙᒡᔪᐊᕐᓇᖅ-19 ᐊᒻᒪ ᐳᕙᒃᑰᖅᑐᖅ ᓄᕙᒡᔪᐊᓕᕈᑕᐅᓲᖅ (RSV). 

ᐃᖅᑲᐅᒪᒋᑦ, ᐅᑭᐅᖅ ᓴᐳᔾᔨᔾᔪᑎᓕᒫᓂᒃ ᐱᔾᔪᑎᖃᖅᐳᖅ. ᓴᐳᔾᔨᓯᒪᒋᑦ! ᑲᐱᔭᐅᓗᑎᑦ! 

ᓄᕙᓗᐊᕐᓇᙱᑦᑐᒧᑦ ᓄᕙᒡᔪᐊᕐᓇᖅ-19−ᒧᓪᓗ ᑲᐱᔭᐅᓂᖅ ᓴᐳᔾᔨᔾᔪᑕᐅᕗᑦ ᐃᒡᕕᑦ ᐃᓚᑎᓪᓗ 

ᖃᓄᐃᙱᑦᑎᐊᖁᓪᓗᓯ ᐅᑭᐅᒃᑯᑦ. ᑲᐱᔭᐅᔾᔪᑎᒋᔭᕆᐊᖃᖅᑕᕐᓄᑦ ᐊᖑᒻᒪᑏᓐᓇᕐᓗᑎᑦ 

ᓴᐳᔾᔨᔾᔪᑎᑦᑎᐊᕙᐅᓛᖑᕗᖅ ᓄᓇᓕᔅᓯᓐᓂ, ᐃᓚᔅᓯᓐᓂ, ᐃᓕᖕᓄᓪᓗ. ᐋᓐᓂᐊᓕᕇᒃᑯᑎᑦ 

ᒥᒃᖠᕚᓪᓕᕈᑕᐅᓪᓚᕆᒃᐳᑦ ᖃᓂᒻᒪᕐᔪᐊᑐᐃᓐᓇᕆᐊᓕᖕᓄᑦ ᐃᓅᔪᓐᓃᑐᐃᓐᓇᕆᐊᓕᖕᓄᓪᓘᓐᓃᑦ 

ᖃᓂᒪᓗᓂ ᓲᕐᓗ ᓄᕙᒡᔪᐊᕐᓇᒥᑦ ᐊᒻᒪ ᓄᕙᒡᔪᐊᕐᓇᖅ-19−ᒥᑦ. 

ᐊᕐᕌᒍᑕᒫᑦ ᓄᕙᓗᐊᕐᓇᙱᑦᑐᒧᑦ ᑲᐱᔭᐅᖃᑦᑕᖁᔭᐅᕗᑦ, ᐊᒻᒪᓗ ᓄᕙᒡᔪᐊᕐᓇᖅ-19−ᒧᑦ 

ᓴᙱᓂᖅᓴᒥᒃ ᒫᓐᓇ ᑲᐱᔭᐅᒃᑲᓐᓂᖁᔭᐅᕗᑦ ᑕᖅᑭᑦ ᐊᕐᕕᓂᓕᑦ ᐊᓂᒍᕌᖓᑦ. ᑖᒃᑯᓂᖓ 

ᐊᑕᐅᑦᑎᒃᑯᑦ ᑲᐱᔭᐅᔪᓐᓇᖅᑐᑎᑦ.  

ᓄᓇᕗᒻᒥᐅᓕᒫᑦ ᑕᖅᑭᖃᖅᑐᑦ ᐊᕐᕕᓂᓕᑦ ᐅᖓᑖᓂ ᓄᕙᓗᐊᕐᓇᙱᑦᑐᒧᑦ ᐊᒻᒪ ᓄᕙᒡᔪᐊᕐᓇᖅ-

19−ᒧᑦ ᑲᐱᔭᐅᖁᔭᐅᕗᑦ ᐊᓯᖏᓐᓂᒡᓗ ᑲᐱᔭᐅᔾᔪᑎᒋᔭᕆᐊᓕᖏᓐᓂᒃ ᐳᕙᒃᑯᑦ ᓄᕙᒡᔪᐊᕐᓇᖅᑐᒥᑦ 

ᓴᐳᔾᔨᔾᔪᑕᐅᔪᓐᓇᖅᑐᓂᒃ. ᐋᓐᓂᐊᓕᕇᒃᑯᑎᒧᑦ ᑲᐱᔭᐅᖁᔭᐅᓪᓚᕆᒃᑐᑦ ᐊᓐᓇᐅᒪᔾᔪᑎᖃᑦᑎᐊᙱᑦᑐᑦ, 

ᓲᕐᓗ ᓄᑕᖅᑲᑦ, ᐃᓐᓇᐃᑦ, ᐊᒻᒪ ᐃᓄᐃᑦ ᐳᕙᖕᒥᒍᑦ ᐊᑲᐅᙱᓕᐅᕈᑎᖃᖅᑐᑦ.  

ᐳᕙᒃᑯᑦ ᓄᕙᒡᔪᐊᓕᕈᑕᐅᓲᒧᑦ ᐋᓐᓂᐊᓕᕇᒃᑯᑎᑦ ᐃᓚᒋᔭᐅᓪᓗᐊᑕᖅᐳᖅ ᓄᓇᕗᒻᒥ ᐸᕐᓇᒍᑕᐅᔪᒧᑦ 

ᓴᐳᔾᔭᐅᖁᓪᓗᒋᑦ ᖃᓄᐃᙱᑦᑐᑦ ᐊᒃᑐᖅᑕᐅᓴᕋᐃᑦᑐᑦ ᑲᑎᙵᔪ. ᐳᕙᒃᑯᑦ ᓄᕙᒡᔪᐊᕐᓂᖅ 

ᐅᓗᕆᐊᓇᖅᐳᖅ ᓄᑕᖅᑲᓄᑦ, ᐋᓐᓂᐊᓕᕇᒃᑯᑎᓗ ᑲᐴᑎ ᓴᐳᔾᔨᔾᔪᑕᐅᕐᔪᐊᕈᓐᓇᖅᐳᖅ 

ᐊᒃᑐᖅᑕᐅᓴᕋᐃᓐᓂᖅᐹᒃᑯᑦ ᑕᖅᑭᓂᑦ. 



ᒐᕙᒪᒃᑯᓐᓂ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐅᑯᐊ ᒪᓕᒃᑕᐅᑦᑎᐊᑐᐊᖅᐸᑕ ᐊᐃᑦᑐᕐᓗᐃᙱᓐᓂᖅᓴᐅᔪᓐᓇᖅᐳᑦ ᓄᕙᒡᔪᐊᕐᓇᒥ, ᓄᕙᒡᔪᐊᕐᓇᖅ-

19−ᒥ, ᐊᓯᖏᓐᓂᒡᓗ ᐳᕙᒃᑯᑦ ᖃᓂᒪᓐᓇᓂᑦ: 

• ᐊᖏᕐᕋᖅᓯᒪᓗᑎᑦ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐃᕐᖐᓐᓇᖅ ᐊᒃᑕᑰᓯᕝᕕᖕᒧᑦ ᐃᒋᑉᐸᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

 

ᖃᐅᔨᒋᐊᕐᓗᑎᑦ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᔅᓯᓐᓄᑦ ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ 

ᑲᐱᔭᐅᔭᖅᑐᕐᕕᐅᓂᐊᖅᑐᓄᑦ ᓄᓇᔅᓯᓐᓂ ᐅᑭᐊᒃᓵᖑᓂᐊᖅᑐᒥ. ᑐᑭᓯᒋᐊᒃᑲᓐᓂᕈᒪᒍᕕᑦ 

ᐋᓐᓂᐊᓕᕇᒃᑯᑎᐅᑉ ᒥᒃᓵᓄᑦ ᓘᒃᑖᓕᐊᕐᕕᖕᒧᓪᓘᓐᓃᑦ, ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓄᑦ  

ᐅᖃᖃᑎᖃᕐᓗᑎᓪᓘᓐᓃᑦ ᐃᖢᐊᖅᓴᐃᔨᔅᓯᓐᓂ. 

ᓴᐳᔾᔨᓯᒪᒋᑦ ᐅᑭᐅᒧᑦ−ᑲᐱᔭᐅᓗᑎᑦ ᖃᑕᙳᑎᑎᓪᓗ ᓴᐳᑎᓗᒋᑦ! 

### 

 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

HEACommunications@gov.nu.ca  

 

https://www.gov.nu.ca/iu/health/atuagait-qaujimajjutillu
mailto:HEACommunications@gov.nu.ca

